
Nd. 123. Tillaga

til þingsályktunar um forstöðu verslunar landssjóðs.

_ Frá bjargráðanefnd.

Alþingi ályktar að skora á landsstjórnina að greina landssjóðsverslunina 
frá 2. skrifstofu stjórnarráðsins og setja upp sjerstaka skrifstofu með sjerstökum 
forstjóra, er annist þau verslunarstörf.

Athugasemdir viðtillögu þessa:

Þegar áður en styrjöldin mikla hófst, var 2. skrifstofa störfum hlaðnari en 
hinar skrifstofur stjórnarráðsins, og starfskraftar voru þar eigi meiri en svo, að 
þau störf fengist viðunanlega af hendi leyst, enda þess eigi kostur að bæta þar 
starfsmönnum við sakir rúmleysis á skrifstofunni.

Styrjöldin skapaði mörg ný mál. Er þar fyrst að telja verslun landssjóðs 
og alt, er að henni lýtur, skipakaup, skipaleigu o. s. frv., útflutningsleyfi frá út- 
löndum á varningi hingað, bæði fyrir landssjóð og einstaka menn, samningamál 
við önnur riki og framkvæmd þeirra mála, útflutningsleyfi varnings hjeðan, útveg- 
anir innlendrar vöru, svo sem eldsneytis, fóðurbætis o. s. frv.

Framan af styrjöldinni gengu siglingar milli íslands og annara landa 
nokkurn veginn greiðlega. Landssjóðsverslun var þá i margfalt smærri stil en nú 
er hún. Svo var það, að þess var vænst, að styrjöldin mundi miklu skemur 
standa en raun hefir á orðið. Fyrir því að verslun landssjóðs var þá lítil, í sam- 
anburði við það sem nú er, og vegna þess að búist var við þvi, að styrjöldinni 
mundi fyr af Ijett en raun hefir á orðið, hefir eigi þótt nauðsyn á að setja bein- 
linis upp sjerstaka skrifstofu, er með þau mál færi á likan hátt og skrifstofur 
stjórnarráðsins fara með mál þau, sem til þeirra eru lögð. Styrjaldarmálin öll, 
aðalmeðferð þeirra, voru því í öndverðu styrjaldarinnar lögð til 2. skrifstofu 
stjórnarráðsins, og hefir það skipulag hingað til haldist, að minsta kosti i öllum 
aðalatriðum.

Reynslan blaut að verða sú, að 2. skrifstofa stjórnarráðsins mundi trauðla, 
þrátt fyrir samviskusemi og dugnað skrifstofustjóra þar og annara starfsmanna,



anna ðllum þeim störfum, sem styijðldin skapaði, í viðbót við óll þau mál, er 
þangað hafði þegar verið skipað, enda verslunarstörfin all-óskyld þeim.

Nefndin hefir þvi borið fram þingsályktunartillögu þá, sem áður er skráð. 
Væntir nefndin þess, að sú verkaskifling, sem farið er fram á, muni hallkvæm 
reynast.

Nefndin ætlast til þess, að sjerstakur forstjóri verði settur fyrir verslunar- 
skrifstofuna, og að hann hafi þar samskonar afstöðu um mál þau, sem þangað 
verða lögð, sem forstjórar á skrifstofum stjórnarráðsins hafa nú um mál þau, 
sem þar er faiið með. Starfsmenn til að annast framkvæmd mála verslunarskrif- 
stofunnar verða vitanlega ráðnir eftir þörtum. Og auðvitað er, að verslunarskrif- 
stofan starfar undir umsjón og á ábyrgð ráðherra, svo sem skrifstofur stjórnar- 
ráðsins. Afstaða verslunarskrifstofunnar til stjórnarráðsins mun verða lík og af- 
staða hagstofunnar til þess, samkvæmt lögum nr. 24, 20. okt. 1913, 1. gr.

Kostnað af skrifstofuhaldinu virðist eiga að setja á verslunarreikninginn, . 
eins og önnur gjöld, er verslun landssjóðs hefir i för með sjer. Og virðist hentast 
að verslunarreikningurinn sje aðgreindur reikningum landssjóðs svo sem unt er. 
Enda sje reikningshald verslunar landssjóðs verk verslunarskrifstofunnar.

Pað er að nokkru leyti vafamál, hvert starfsvið verslunarskrifstofunnar 
skuli vera. Nefndin telur þar til útvegun útlendrar vöru og innlendrar og önnur 
verk i sambandi þar við, rannsókn á vörubirgðum hjer á landi, innheimtu, vá- 
trygging, skipaleigu, skipakaup, farmsamninga, upp- og útskipun og aðra vöru- 
afgreiðslu. Nefndin vill eigi dæma um það, hvort ónnur styrjaldarmál, svo sem 
samningar við önnur ríki, málaleitanir um útflutnings- eða innflutningsleyfi skuli 
hverfa til verslunarskrifstofunnar. Mætti slíkt ef til vill nokkuð fara eftir því, 
hver yrði forstjóri hennar. Stjórnin verður þvi að haga þessu eflir því sem henni 
þykir hallkvæmast.


